
Vendim i Këshillit të Mediave të Shkruara të Kosovës ndaj 

ankesës së Universitetit Haxhi Zeka, Luan Lulaj përfaqësues, 

kundër Sinjali.com 

 

Këshilli i Mediave të Shkruara të Kosovës në mbledhjen e tij 

të mbajtur më 11 shkurt 2020, shqyrtoi ankesën e Universitetit 

Haxhi Zeka, Luan Lulaj përfaqësues, kundër Sinjali.com lidhur 

me shkrimin me titull “Ekskluzive/ Universiteti “Haxhi Zeka” 

‘vatra’ e tenderëve për anëtarët e PDK-në”, dhe mori këtë: 

 

 

 

 

 

 

                      V E N D I M  

  

 

 

- Ankesa miratohet pjesërisht.  
 

 

 

 

 



 

 

A R S Y E T I M I 

 

 

 

Ankesa ka të bëjë me shkrimin e publikuar në portal të lajmeve 

me titullin “Ekskluzive/Universiteti “Haxhi Zeka” ‘vatra’ e 

tenderëve për anëtarët e PDK-në”. Pretendimet janë se përmes 

publikimit të shkrimit është shkelur Kreu II (Raportimi i së 

vërtetës) dhe IV (E drejta për t’u përgjigjur) i Kodit të 

Mediave të Shkruara. 

 

Lajmi është shkruar në portal të lajmeve dhe objekt i kësaj 

ankese është titulli i shkruar, e që rrjedhimisht ankesa është 

e lejueshme për trajtim dhe e afatshme. 

 

Pas leximit të artikullit dhe shqyrtimit të ankesës, KMShK 

gjen se ankesa është pjesërisht e bazuar. 

 

Për shkak se ankuesi pretendon se media në shkrimin e saj nuk 

e ka paraqitur të vërtetën dhe se gazeta me qëllim të dëmtimit 

të sekretarit të përgjithshëm ka botuar një shkrim të tillë. 

Fillimisht, në shkrim pretendohet se sekretari Ademaj është 

mik me personin që ka përfituar tender në UHZ, dhe këtë e ka 

vërtetuar edhe përmes fotove ku shihen bashkë sekretari dhe 

përfituesi i tenderit. Media në lidhje me këtë pikë, nuk ka 

bërë shkelje të Kodit të Mediave, andaj KMShK pas leximit të 

ankesës dhe shkrimit, refuzon si të pa bazuar ankesën për 

Kreun II (raportimi i së vërtetës) të Kodit të Medaive. Sepse 

edhe nga fotot e përbashkëta shifet se sekretari Ademaj 

megjthatë është mik me përfituesin e tenderit të 

Universitetit “Haxhi Zeka”.  

 

Në lidhje me pretendimin e dytë që portali i lajmeve nuk ka 

marr prononcimin e palëve të përfshira, KMShK gjen se ka bazë 

të mjaftueshme se në këtë pikë është shkelur Kodi i Mediave, 

pasi që pala ankuese nuk është pyetur në lidhje me pretendimet 

e shkrimit. Po ashtu media në asnjë pjesë të shkrimit të saj 

nuk ka arritur të dëshmojë se ka vepruar sipas kërkesave që 

ka Kodi i Mediave në lidhje me prononcimet e palëve të 

përfshira. Andaj KMShK pas analizimit të ankesës dhe shkrimit 

të botuar, gjen se media ka shkelur Kodin e Mediave dhe se 

ankesa është e bazuar në lidhje me Kreun IV (E drejta për t’u 

përgjigjur) të Kodit të Mediave. 

 

 



 

KMShK pas analizimit të provave të dorëzuara dhe shkrimit të 

botuar, vendos si në dispozitiv të këtij vendimi. 

